
க³ணேஶ உவாச ।
தவ பூஜா ஜக³ந்மாதர்லோகஶிக்ஷாகரீ ஶுபே⁴ ।
ப்³ரஹ்மஸ்வரூபா ப⁴வதீ க்ரு’ஷ்ணவக்ஷ:ஸ்த²லஸ்தி²தா ॥ 3॥
யத்பாத³பத்³மமதுலம் த்⁴யாயந்தே தே ஸுது³ர்லப⁴ம் ।
ஸுரா ப்³ரஹ்மேஶஶேஷாத்³யா முநீந்த்³ரா:ஸநகாத³ய:॥ 4॥
ஜீவந்முக்தாஶ்ச ப⁴க்தாஶ்ச ஸித்³தே⁴ந்த்³ரா: கபிலாத³ய: ।
தஸ்ய ப்ராணாதி⁴தே³வீ த்வம் ப்ரியா ப்ராணாதி⁴கா பரா ॥ 5॥
வாமாங்க³நிர்மிதா ராதா⁴ த³க்ஷிணாங்க³ஶ்ச மாத⁴வ: ।
மஹாலக்ஷ்மீர்ஜக³ந்மாதா தவ வாமாங்க³நிர்மிதா ॥ 6॥
வஸோ:ஸர்வநிவாஸஸ்ய ப்ரஸூஸ்த்வம் பரமேஶ்வரீ ।
வேதா³நாம் ஜக³தாமேவ மூல்ப்ரக்ரு’திரீஶ்வரீ ॥ 7॥
ஸர்வா: ப்ராக்ரு’திகா மாத:ஸ்ரு’ஷ்ட்யாம் ச த்வத்³விபூ⁴தய: ।
விஶ்வாநி கார்யரூபாணி த்வம் ச காரணரூபிணீ ॥ 8॥
ப்ரலயே ப்³ரஹ்மண: பாதே தந்நிமேஷோ ஹரேரபி ।
ஆதௌ³ ராதா⁴ம் ஸமுச்சார்ய பஶ்சாத்க்ரு’ஷ்ணம் பராத்பரம் ॥ 9॥
ஸ ஏவ பண்டி³தோ யோகீ³ கோ³லோகம் யாதி லீலயா ।
வ்யதிக்ரமே மஹாபாபீ ப்³ரஹ்மஹத்யாம் லபே⁴த்³த்⁴ருவம் ॥ 10॥
ஜக³தாம் ப⁴வதீ மாதா பரமாத்மா பிதா ஹரி: ।
பிதுரேவ கு³ருர்மாதா பூஜ்யா வந்த்³யா பராத்பரா ॥ 11॥
ப⁴ஜதே தே³வமந்யம் வா க்ரு’ஷ்ணம் வா ஸர்வகாரணம் ।
புண்யக்ஷேத்ரே மஹாமூடோ⁴ யதி³ நிந்த³தி ராதி⁴காம் ॥ 12॥
வம்ஶஹாநிர்ப⁴வேத்தஸ்ய து:³க²ஶோகமிஹைவ ச ।
பச்யதே நிரயே கோ⁴ரே யாவச்சந்த்³ரதி³வாகரௌ ॥ 13॥

கு³ருஶ்ச ஜ்ஞாநோத்³கி³ரணாஜ்ஜ்ஞாநம் ஸ்யாந்மந்த்ரதந்த்ரயோ: ।
ஸ ச மந்த்ரஶ்ச தத்தந்த்ரம் ப⁴க்தி:ஸ்யாத்³த்⁴ருவயோர்யத:॥ 14॥
நிஷேவ்ய மந்த்ரம் தே³வாநாம் ஜீவா ஜந்மநி ஜந்மநி ।
ப⁴க்தா ப⁴வந்தி து³ர்கா³யா: பாத³பத்³மே ஸுது³ர்லபே⁴ ॥ 15॥
நிஷேவ்ய மந்த்ரே ஶம்போ⁴ஶ்ச ஜக³தாம் காரணஸ்ய ச ।
ததா³ ப்ராப்நோதி யுவயோ: பாத³பத்³மம் ஸுது³ர்லப⁴ம் ॥ 16॥
யுவயோ: பாத³பத்³மம் ச து³ர்லப⁴ம் ப்ராப்ய புண்யவாந் ।
க்ஷணார்த⁴ம் ஷோட³ஶாம்ஶம் ச நஹி முஞ்சதி தை³வத:॥ 17॥
ப⁴க்த்யா ச யுவயோர்மந்த்ரம் க்³ரு’ஹீத்வா வைஷ்ணவாத³பி ।
ஸ்தவம் வா கவசம் வாऽபி கர்மமூலநிக்ரு’ந்தநம் ॥ 18॥
யோஜயேத்பரயா ப⁴க்த்யா புண்யக்ஷேத்ரே ச பா⁴ரதே ।
புருஷாணாம் ஸஹஸ்ரம் ச த்வாத்மநா ஸார்த⁴முத்³த⁴ரேத் ॥ 19॥
கு³ருமப்⁴யர்ச்ய விதி⁴வத்³வஸ்த்ராலங்காரசந்த³நை: ।
கவசம் தா⁴ரயேத்³யோ ஹி விஷ்ணுதுல்யோ ப⁴வேத்³த்⁴ருவம் ॥ 20॥
இதி ப்³ரஹ்மவைவர்தபுராணே ஶ்ரீக்ரு’ஷ்ணஜந்மக²ண்டே³ பூர்வபா⁴கே³
சதுர்விம்ஶாதி⁴கஶததமாத்⁴யாயாந்தர்க³தம் க³ணேஶக்ரு’தம்
ஶ்ரீராதா⁴ஸ்தோத்ரம் ஸமாப்தம் ।
ப்³ரஹ்மவைவர்தபுராண ।ஶ்ரீக்ரு’ஷ்ணஜந்ம, உத்தரபா⁴க³ । அத்⁴யாய 124/3-20॥

